
ஶ்ரீக³ணேஶாய நம: ।
லலாட-பட்டலுண்டி²தாமலேந்து³-ரோசிருத்³ப⁴டே
வ்ரு’தாதி-வர்சரஸ்வரோத்ஸரரத்கிரீட-தேஜஸி ।
ப²டாப²டத்ப²டத்ஸ்பு²ரத்ப²ணாப⁴யேந போ⁴கி³நாம்
ஶிவாங்கத: ஶிவாங்கமாஶ்ரயச்சி²ஶௌ ரதிர்மம ॥ 1॥
அத³ப்⁴ர-விப்⁴ரம-ப்⁴ரமத்³-பு⁴ஜாபு⁴ஜங்க³பூ²த்க்ரு’தீ-
ர்நிஜாங்கமாநிநீஷதோ நிஶம்ய நந்தி³ந: பிது: ।
த்ரஸத்ஸுஸங்குசந்தமம்பி³கா-குசாந்தரம் யதா²
விஶந்தமத்³ய பா³லசந்த்³ரபா⁴லபா³லகம் ப⁴ஜே ॥ 2॥
விநாதி³நந்தி³நே ஸவிப்⁴ரமம் பராப்⁴ரமந்முக²-
ஸ்வமாத்ரு’வேணிமாக³தாம் ஸ்தநம் நிரீக்ஷ்ய ஸம்ப்⁴ரமாத் ।
பு⁴ஜங்க³-ஶங்கயா பரேத்யபித்ர்யமங்கமாக³தம்
ததோऽபி ஶேஷபூ²த்க்ரு’தை: க்ரு’தாதிசீத்க்ரு’தம் நம:॥ 3॥
விஜ்ரு’ம்ப⁴மாணநந்தி³-கோ⁴ரகோ⁴ண-கு⁴ர்கு⁴ரத்⁴வநி-
ப்ரஹாஸ-பா⁴ஸிதாஶமம்பி³கா-ஸம்ரு’த்³தி⁴-வர்தி⁴நம் ।
உதி³த்வர-ப்ரஸ்ரு’த்வர-க்ஷரத்தர-ப்ரபா⁴ப⁴ர-
ப்ரபா⁴தபா⁴நு-பா⁴ஸ்வரம் ப⁴வஸ்வஸம்ப⁴வம் ப⁴ஜே ॥ 4॥
அலங்க்³ரு’ஹீத-சாமராமரீ ஜநாதிவீஜந-
ப்ரவாதலோலி-தாலகம் நவேந்து³பா⁴லபா³லகம் ।
விலோலது³ல்லலல்லலாம-ஶுண்ட³த³ண்ட³-மண்டி³தம்
ஸதுண்ட³-முண்ட³மாலி-வக்ரதுண்ட³மீட்³யமாஶ்ரயே ॥ 5॥
ப்ரபு²ல்ல-மௌலிமால்ய-மல்லிகாமரந்த³-லேலிஹா
மிலந் நிலிந்த³-மண்ட³லீச்ச²லேந யம் ஸ்தவீத்யமம் ।
த்ரயீஸமஸ்தவர்ணமாலிகா ஶரீரிணீவ தம்
ஸுதம் மஹேஶிதுர்மதங்க³ஜாநநம் ப⁴ஜாம்யஹம் ॥ 6॥

ப்ரசண்ட³-விக்⁴ந-க²ண்ட³நை: ப்ரபோ³த⁴நே ஸதோ³த்³து⁴ர:
ஸமர்த்³தி⁴-ஸித்³தி⁴ஸாத⁴நாவிதா⁴-விதா⁴நப³ந்து⁴ர: ।
ஸப³ந்து⁴ரஸ்து மே விபூ⁴தயே விபூ⁴திபாண்டு³ர:
புரஸ்ஸர:ஸுராவலேர்முகா²நுகாரிஸிந்து⁴ர:॥ 7॥
அரால-ஶைலபா³லிகா-ऽலகாந்தகாந்த-சந்த்³ரமோ-
ஜகாந்திஸௌத⁴-மாத⁴யந் மநோऽநுராத⁴யந் கு³ரோ: ।
ஸுஸாத்⁴ய-ஸாத⁴வம் தி⁴யாம் த⁴நாநி ஸாத⁴யந்நய-
நஶேஷலேக²நாயகோ விநாயகோ முதே³ऽஸ்து ந:॥ 8॥
ரஸாங்க³யுங்க³-நவேந்து³-வத்ஸரே ஶுபே⁴ க³ணேஶிது-

ஸ்திதௌ² க³ணேஶபஞ்சசாமரம் வ்யதா⁴து³மாபதி: ।
பதி: கவிவ்ரஜஸ்ய ய: படே²த் ப்ரதிப்ரபா⁴தகம்
ஸ பூர்ணகாமநோ ப⁴வேதி³பா⁴நந-ப்ரஸாத³பா⁴க் ॥ 9॥
சா²த்ரத்வே வஸதா காஶ்யாம் விஹிதேயம் யத:ஸ்துதி: ।
ததஶ்சா²த்ரைரதீ⁴தேயம் வைது³ஷ்யம் வர்த்³த⁴யேத்³தி⁴யா ॥ 10॥
॥ இதி ஶ்ரீகவிபத்யுபநாமக-உமாபதிஶர்மத்³விவேதி³-விரசிதம்
க³ணேஶபஞ்சசாமரஸ்தோத்ரம் ஸம்பூர்ணம் ॥

